
Itzea Urkizu

Tolosaldeko Triatloi Taldeko
(TTT) Maider Gaztañagak lorpen
handiak eskuratu ditu azken as-
teotan. Gipuzkoako duatloi txa-
pelketa irabazi berri du. Pasa den
asteburuan, Ermuako sprint dua-
tloia irabazi zuen, eta distantzia
arruntean bigarren eta hiruga-
rren postuak lortu zituen Azkoi-
tian nahiz Oñatin, hurrenez hu-
rren. 

Denboraldi honetako lehen ga-
raipena duela bi aste lortu zuen
Gaztañagak, Ermuan. Sprint dis-
tantziako duatloia izan zen, eta
herria aldapatsua denez, proba
oso bizia izan zela diote Tolosalde-
ko Triatloi Taldeko arduradunek.
Maider Gaztañagak 5-20-2,5 minu-
tuko denbora tarteetan bete zuen
proba, eta korrika egin beharreko
bi partzialei esker lortu zuen ga-
raipena. Hain zuzen ere, korrika-
ko bigarren zatian utzi zuen atze-
an Itsaso Leunda tolosarra, garai-
pena ziurtatuz. Ez da bi
emakume hauek lehia bizian ari-
tu diren lehen aldia izan Ermua-
koa, izan ere, pasa den martxoan
Oñatin ospaturiko duatloian ere,
antzeko norgehiagoka izan zu-
tenGaztañagak eta Leundak; han
Leundak aurrea hartu zion, biga-
rren postua lortuz. Era berean,
Azkotiako proban ere, Gaztañaga
bigarren postuan iritsi zen, eta
Leunda, berriz, hirugarren pos-
tuan; hain justu Azkoitiako pro-
ban lortu zuen Gaztañagak, Gi-
puzkoako Duatloi Txapelketako
garaipena.

Datozen asteetan, triatloiak
izango dira bere jomuga: maiatza-
ren 1ean Senpereko proban parte
hartuko du, eta ekainaren 26an,

berriz, Donostiako nazioarteko
triatloiean parte hartuko du. 

Ordiziar bat TTTn
Maider Gaztañaga ordiziarra da,
eta bere senar Gorka Sarasola ki-
rolariaren bidez hasi da Tolosal-
deko Triatloi Taldearekin lanean.

Igerilaria da izatez, eta horre-

tan jardun zuen 90. hamarkadan.
Bide horretan, duela zazpi urte
hasi zen krosetan, igeriketa ze-
harkaldietan, triatloietan nahiz
duatloietan parte hartzen; ama-
tasuna dela eta geldialdia izan
zuen arren, joan den urtean itzuli
zen berriro, lehiaketetan parte
hartzera. 

Gipuzkoako duatloi
txapelketa irabazi du TTTko
Maider Gaztañagak
Itsaso Leunda
tolosarrarekin batera,
denboraldiari hasiera
ona eman dio kirolari
ordiziarrak

Iaz itzuli zen Gaztañaga lehiara. HITZA

Ezker Batuak datorren maiatzaren 22rako aurkezpena egin zuen
Tolosako kultur etxean. Arantza Gonzalez, Foru Aldundirako hauta-
gaia, eta Tolosako Udaleko zerrendaburua den Jose Maria Vieites-
ek egin zuten agerraldia. Beren programako puntu nagusiak azaldu
zituzten: etxebizitza, gizarte zerbitzuak, osasuna, herritarren parte-
hartzea, kultura, kirola, trafikoa eta aparkalekuen arazoa. ITZEA URKIZU

HAUTAGAIEN AURKEZPENA

Irudia q

I. Urkizu

Teatre Nu talde kataluniarrak Ai-
tona Matias txotxongilo emanal-
dia eskainiko du Topic-en, dato-
rren larunbatean, hilaren 16an. 

Bizitzen hasi berria den Nora
neskatoaren eta bizitza luzea
duen Matias aitonaren arteko ha-
rremanari buruzkoa da lana, eta
Noraren begietatik jarraituko

dute istorioa bertaratuek. Honek,
bere aitonak memoria nola gal-
tzen duen kontatuko du, eta jada
ikasteko gaitasunik ez duela iku-
siko du: aitona Matiasek alzhei-
mer gaixotasuna du. Ikusleak, be-
raz, haur baten ikuspuntutik eza-
gutuko du alzheimerraren
gaixotasuna.

Aitona Matias ikuskizunak ai-
ton-amonen oroimenari eutsi
nahi dio, eta baita neskatxaren bi-
zitzeko gogoa azpimarratu ere. 

Emanaldia larunbatean izango
da, arratsaldeko 18:00etan, Topic-
en. Sarrerak 4 eurotan salduko di-
tuzte haurrentzat, eta helduek be-
rriz, 7 euro ordaindu beharko di-
tuzte.

Alzheimerrari
buruzko antzezlana
izango da Topic-en
Aitona baten eta bere
bilobaren arteko
harreman estuaren
bitartez kontatuko dute
guztia

Arantzazura joateko
autobusak Santa Klaran

TOLOSA ›Datorren larunbate-
an, apirilak 16, irteera izango da
Arantzazu santutegira.
Bertara joateko autobusak
Santa Klara komentuaren
parean egingo du geldialdia,
goizeko 07:55ean.

Langabetuentzako
ikastaroak izango dira
TOLOSA › Tolosaldea Gara-
tzen-ek ikastaroak antolatu
ditu eskualdeko langabeentzat.
Izena emateko azken eguna
hilaren 18a izango da, eta ikas-
taroak honakoak izango dira:
elektromekanikako langilea,
hostalaritzako laguntzailea,
erakusleihoen atontzea, kanpo
merkataritza, planoen interpre-
tazioa eta berogailu eta aire
girotzeen langilea .

Errepublika omenduko
dute bihar
TOLOSA ›Datorren hilaren 14an,
errepublikaren 80. urteurrena
ospatuko dute, frankismoak hil-
dako, espetxeratutako nahiz
erbesteratutakoak omentzeko.
20:00etan lore eskaintza izan-
go da, kanposantuan jarri berri
duten monumentuaren aurre-
an. 21:00etan, berriz, afaria
izango da Fronton jatetxean,
aurretik izena eman dutenen-
tzat.

DLaburrak

GARBIKETA
]Auxe Garbitasunak. Alfon-
brak, bulegoak, etxeak, eta an-
tzekoak garbitzeko prest gau-
de. Interesa dutenek dei deza-
tela inongo konpromisorik gabe
638 94 46 04ra (Gurutze). 

GALDUTAKOAK
]Mastin txakurkumea. Bi hila-
beteko Mastin arrazako txakur-
kumea galdu zen ostiral ilun-
tzean, apirilak 8, Abaltzisketa-
Amezketa-Alegia-Beasain-
Zumarragako bidean. Aurki-
tzen duenak, deitu mesedez 
637 47 48 10 telefono 
zenbakira.

Iragarki
laburrak

Asier Imaz Tolosa

Udalak ingurumenarekiko sen-
tsibilizazio kanpaina jarriko du
martxan ostegunean. Horretara-
ko bi kale hezitzaile  herritarrak
informatu eta sentsibilizatuko di-
tuzte, birziklatzea euren egunero-
ko ohitura bihurtu dadin. 

Udalaren esanetan, Euskadi +
ekimenari esker burutuko den
ekintzak herritarren eskura jarri-
tako zabor bilketa zerbitzuen era-
ginkortasuna hobetzea izango du
helburu: «Mezu argi eta laburren
bidez bilketa modu guztiak azal-
duko dituzte kale hezitzaileek, or-
dutegien inguruko zalantzak ar-
gituko dituzte eta edukiontzi
mota bakoitzean utzi beharrekoa
zehaztuko dute».

Hala eta guztiz ere, udaletik
azaldu dutenez, «ekimen hauek
eraginkorrak izateko ezinbeste-
koa da herritarren parte-har-
tzea».  

Jarrera «ezegokiak» ere ezaba-
tu nahi dira, hala nola, «zaborren
poltsak edukiontzien kanpoan
uztea, edota kartoia edo tamaina
handiko bestelako elementuak
bilketarako zehazturiko egun eta
orduetatik kanpo uztea».

Gaikako bilketa programa
Udalaren esanetan, «gaikako bil-
ketak hondakinak ezaugarrien
arabera biltzea du xede. Herrita-
rrek egiten dute sailkapena, da-
gokion edukiontzian utziz». Bil-
keta mota honen onura batzuk
hauek izango lirateke: «Gizartea-
ri hondakinen arazoa gertura-
tzea; lehengaietan eta energian
aurreztea; zabortegietan tratatu-
ko diren hondakinen kopurua
murriztea eta ingurumenaren
gaineko eragina murriztea». 

Amaitzeko, herritarren partai-
detza funtsezkoa dela argitu dute:

«Euren egitekoa zaborrak sailka-
tzea baino ez da, ondoren horiek
udalak Mankomunitatearen bi-
tartez dituen edukiontzietan bo-
tatzeko».

Hondakinen gaikako bilketa
bultzatuko du udalak 
Ingurumenarekiko
sentsibilizazio kanpaina
jarriko dute martxan
bihartik aurrera, kale
hezitzaileen bidez

Azken atxiloketak
salatzeko elkartuta

POLITIKA ›Amnistiaren Aldeko
Mugimenduak atxiloketa bakoi-
tzari «kalean, elkarretaratzeen
bidez» erantzuteko egindako
apustuaren haritik, Frantziako
azken atxiloketak salatzeko
elkarretaratzea deitu zuen here-
negun Ibarran. 23 lagun elkartu
ziren kultur etxearen aurrean.
Atzo, Guardia Zibilak bi anai
atxilotu zituen Legorretan,
«ETAko kideak direlakoan», Igor
eta Aitor Esnaola. Atxiloketa
hauek salatzeko gaur elkarreta-
ratzeak deituak daude eskual-
deko herrietan.

Aralarren mendi ibilaldia
hilaren 17an

TOLOSA ›Alpino Uzturre elkar-
teak hilaren 17rako mendi irtee-
ra antolatu du. Txangoa Urkilla-
gan (Ataun) hasi eta Larraitzen
bukatuko da. Zazpi orduko ibil-
bidea izango da. Autobusa San
Frantziskotik 07:30ean aterako
da. Bazkideek 5 euro ordaindu
beharko dute, eta ez bazkideek
sei. Izena emateko idatzi 
alpinouzturre@hotmail.com-
era edo deitu: 943 65 27 89 .

Ate irekien jardunaldia
gaur, 17:00etan

TOLOSA ›Laskorain ikastolatik
datorren ikasturteari begira
batxilergo matrikulazio infor-
mazioa jaso nahi dutenak gon-
bidatu dituzte, gaur 17:00etan
egingo den ate irekien aurkez-
pen saiora.

Ostiralean ‘Xentimorik
gabe...’ antzezlana

TOLOSA ›Euskaraenea 2011
bere azken txanpara heldu da.
Alde batetik, Korrika eskualdera
gaur iritsiko da. Bestetik, ostira-
lean, hilaren 8an, Xentimorik
gabe... antzezlana ikusteko
aukera izango da, Tolosako kul-
tur etxean, 20:30ean. Bertan,
besteak beste, Ramon Agirre
artista ospetsuak hartzen du
parte.

Orixe ikastetxetik
gurasoentzat hitzaldia

TOLOSA ›Orixeko laugarren
mailako ikasleek datorren ikas-
turterako aurre-matrikula, bai
batxilerrerako bai Erdi Mailako
Heziketa zikloetarako, maiatze-
an eta ekainean egin beharko
dutenez, DBH ondoren zer
aukeratu erabaki beharra dute.
Erabaki  garrantzitsu hau har-
tzerakoan informazio egokia
izatea garrantzitsua dela azal-
du dute Orixetik. Hau dela eta,
bihar, hilak 14, Alberto Ariño
orientatzailearekin ordubeteko
hitzaldi informatiboa antolatu
dute, batxilerra eta Heziketa
Zikloei buruz. Ikasleen gurasoei
zuzendutako hitzaldia
18:30ean izango da Gorosabel
eraikinean.

Atzerritartasun legearen
inguruko saioa, gaur

TOLOSA ›Atzerritartasun lege-
aren inguruko informazio saioa
eskainiko dute gaur Tolosan,
Tolosaldea Garatzen eta Eusko
Jaurlaritzaren eskutik. Ekimena
18:00etatik 20:00etara izango
da kultur etxean. Herritarrak
gonbidatu dituzte bertara.

DLaburrak

, Hemeroteka

Berriro ere
Atzo berriro ere ezker abertzale-
ko militanteen aurkako polizia
operazioa burutu da Legorre-
tan, gure aldetik gure elkartasun
handiena LABeko afiliatu diren
Aitor eta Igor Esnaolari.

LABetik beste behin atxilo-
tuak inkomunikazio aldian jaso
dezaketen tratuaren erabateko
kezka azaltzearekin batera, le-
henbailehen aske uzteko eska-
tzen dugu.

Horrelako eta antzeko 
errepresio operazioekin,
euskal independentisten lana
zigortu, eta gure herriak bere
etorkizuna erabaki dezan bide-
ak irekitzeko helburuarekin
abian jarri den prozesu demo-
kratikoari sabotajea egitea dute
helburu.

Egoera honen aurrean, Euskal
Herriko alderdi politikoak eta
erakunde sindikal  eta sozialak

planteamenduak egiten ari
gara, euskal jendartea bere
etorkizunaren jabe izan dadin.
Estatu espainiarrak, Rubalcaba
buru duela, jarrera immobilista
mantentzen du, eta bide erre-
presiboen  aldeko apustuari
eusten dio.

LAB sindikatutik Espainiako
Gobernuari errepresioan oina-
rritutako zurrunbilo eroari
amaiera emateko exijitzen dio-
gu, halaber, euskal jendarteari
dei egiten diogu indarberritu eta
mobilizazioei ekiteko, eskubide
zibilen defentsan, besteak bes-
te, parte hartze politikorako
nahiz biltze eta elkartze eskubi-
deen alde.

Era berean, azken atxiloketen
aurka deitutako manifestazioe-
tan parte hartzeko deia egiten
dugu.
pTolosaldeko LAB sindikatua.

Hirukideko infantil mailako atletismo mutilen tal-
deak Gipuzkoako Txapelketa irabazi du asteburu
honetan Ordizian ospaturiko txapelketan. Nes-
kek, aldiz, hirugarren postua eskuratu dute. Atle-

tismoko taldekako txapelketa honako proba
hauek osatzen dute: 80 metro, 500 metro, 1000
metro, 80 metro hesi, altuera, luzera, pisua eta
4x80 metro.HITZA

HIRUKIDEKO INFANTILAK PODIUM-EAN

Tolosa q



Eneritz Maiz Larraul

Aiztondoko Denbora Bankuak,
lehenengo Truke Eguna antolatu
du. Maiatzaren 8an, igandean,
izango da, eta aukeratutako he-
rria Larraul izan  da. 

Truke Eguneko merkatua,
gauzak, denbora eta gaitasunak
trukatzeko izango da, dirurik ga-

beko azoka hain zuzen ere. Behar
ez duzuna ekartzeko eta behar
duzuna eramateko aukera izango
da bertan. Eta horretarako auke-
ra, 10:00etatik 14:00etara egongo
da.

Zer eraman dezakezu?
Edozeinek parte har dezake Tru-
ke Egun honetan. Egunean ber-
tan, bakoitzak bere trasteak har-
tu eta Larraulera eraman ditzake
trukatzeko. Edo bertan izateko
beste aukera, aurrez zure izena
ematea izango da. Antolatzaile-
ek, izena ematen dutenei, mahai
bat jarriko diete, postua jarri ahal
izateko. 

Izena emateko azken eguna, hi-
laren 18a, astelehena izango da.

Truke Egun honetara eramate-
ko, etxean daukazun eta erabil-

tzen ez duzun edozein gauzak 
balio dezake: liburuak, jostai-
luak, arropa, etxetresna elektri-
koak, janaria,...

Merkatua baino gehiago
Merkatua izateaz gain, festa-egu-
na izango da Larraulen ospatuko
duten Aiztondoko Lehen Truke
Eguna. Eta azokaz gain, tailer ez-
berdinetan parte hartzeko auke-
ra izango da: xaboiak egitea, ma-
sajeak ematea,…

Gainera, ipuin kontalariak, hi-
tzaldiak, denbora-bankuari bu-
ruzko informazioa eta izena ema-
teko aukera,... eskainiko dituzte.  

Informazio gehiagorako edo
izena emateko, Aiztondoko tele-
fono zenbakira,  943 69 39 30 dei-
tuz, edota aiztondokodenbora-
bankua@gmail.com helbidera
idatziz egin daiteke.

Aiztondoko Lehen Truke Eguna antolatu dute
Aiztondoko Denbora
Bankuak antolatu du
eta maiatzaren 8an
izango da; edonork har
dezake parte bertan 

Villabona-Aiztondo ›

E. Maiz 

Aiztondo Zerbitzuen Mankomu-
nitateko kultur dinamizazio arlo-
ak Aiztondoko IV. Gutun Lehia-
keta antolatu du. Gutuna, litera-
tur generoa da, eta sentimenduak
komunikatzea sustatu, eta gene-
ro horren aberastasuna berres-
kuratu asmoz antolatu dute.  Aur-
tengorako aukeratu duten gaia,
Preso sentitzen den bati izan da.

Deialdia irekia da, eta adinaren
arabera kategoriatan banatuko
dituzte parte hartzaile guztiak.
Nahi duten pertsonek parte har
dezakete, hurrengo kategorietan
banatuta: A maila, 6-8 urtekoena;
B maila: 9-11 urtekoena; D mai-
la:12-16 urtekoena; E maila, 17 ur-
tetik gorakoena izango dira.

Parte-hartzaile bakoitzak
gehienez bi lan aurkez ditzake.
Gutunak bi orri hartuko ditu
gehienez, alde batetik  idatzita.
Epaimahaiak estiloa, kontatua-
ren garapena, aurkezpena eta ori-
ginaltasuna hartuko ditu kon-
tuan, eta eskuz idatzitako lanak
badira, baita kaligrafia ere.

Gutunek beste lehiaketa bate-
an saritu gabeak, jatorrizkoak eta
argitaratu gabeak izan beharko
dute. Hiru kopia aurkeztuko dira,
izenburua edo egilearen izengoi-
tia soilik idatzita, idazlea identifi-
ka dezakeen bestelako xehetasu-
nik gabe. Eta jatorrizkoarekin ba-
tera, eta kartazal itxian, egilearen

datuak sartuko dira: izen- abize-
nak, helbidea, jaiotze data, telefo-
noa, eta posible bada, posta elek-
tronikoa. Kartazalaren kanpoal-
dean, idazlanaren izenburua edo
izengoitia, eta zein kategoriari
dagokion agertu beharko da.

Lan bakoitzaren hiru kopiak
aurkezteko epea maiatzaren 5ean
amaituko da,  eta 14:00etarako
aurkeztu beharko dira.

Gutunak helbide honetara bi-
dali beharko dira: Aiztondo Zerbi-
tzuen Mankomunitateko Bule-
goa, Muñoa kalea, 36 Behea,
20.159  Zizurkil helbidera. Gutu-
nazalaren kanpoaldean, Aizton-
doko IV. Gutun Lehiaketa idatzi
beharko da. Postaz bidaliz gero
berriz, ez dute onartuko maiatza-
ren 3a baino beranduago zigilatu-
tako lanik. 

Maila bakoitzerako sariak ho-
nakoak izango dira: A mailan:1.
Saria, diploma eta oparia eta 2. Sa-
ria, diploma; B mailan:1. Saria, di-
ploma eta oparia eta 2. Saria, di-

ploma; C mailan:1. Saria, diploma
eta oparia eta 2.Saria, diploma; D
mailan: 1. Saria, diploma eta gaua
bat nekazal turismo batean eta 2.
saria, diploma. Gainera, Aizton-
do Zerbitzuen Mankomunitatea
osatzen duten herrietako idazle-
rik hoberenak ere saria jasoko du,
kasu honetan, bi lagunentzako
afaria izango da.

Sari Banaketa Alkizan
Egileek ezingo dute sari bat baino
gehiago eskuratu. Eta sariak ba-
natu gabe gera daitezke, epaima-
haiak hala erabakitzen badu.

Sariak ekainaren 4ean emango
dira, 18:00etan Alkizako Kultur
Etxean. Ekitaldi horretan saritu-
tako lanak irakurriko dira. Sari-
tutako lanak, Aiztondo Zerbi-
tzuen Mankomunitatearen esku
gelditu eta kultura ondarera bil-
duko dira. Egoki iritziz gero, ho-
nek argitaratu ahal izango ditu,
baina ez du horregatik jabego es-
kubiderik izango. 

Preso sentitzen den bati
idazteko aukera Aiztondoko 
IV. Gutun Lehiaketan
Maiatzaren 5a baino
lehen aurkeztu 
beharko dira gutunak,
eta gehienez ere bi
orrialde izan ditzakete 

II. Gutun lehiaketako sariak Alkizan banatu zituzten. HITZA

Adunako eskolako haurrak, udal ordezkariekin bildu ziren. Agenda
21 proiektuan baitan, elikaduraren gaia herri mailan aztertu dute.
Ikasleek ondorio batzuk atera dituzte, eta baita konpromiso batzuk
hartu ere. Udalari, proposamen batzuk egin dizkiote.HITZA

ELIKADURAZ HIZKETAN

Irudia qAduna

Truke Eguna Tolosan ere ospatu zuten, iaz. HITZA



Maier Ugartemendia Berastegi

L
eitzaranen, Berastegiko
Beines baserriaren in-
guruan, XVI. edo XVII.
mendekoak izan daitez-

keen meategiak aurkitu ditu Bur-
dina Taldeak. Leitzarango baila-
ran Beriñas burdinola zegoen, eta
meategi hauek burdinola horre-
kin lotuta egongo lirateke.

Burdina Taldea 85 pertsona in-
guruk osatzen duten boluntario
taldea da. Orain dela zortzi urte
arkeologo bat, arkeologo lagun-
tzaile bat eta arkitekto bat bilera
batzuk egiten hasi ziren. Lehe-
nengo bilera horietan zegoen Xa-
bier Arruti, gaur egun Burdina
Taldeko lehendakaria dena. Esan
bezala, hiru lagun elkartzetik 85
pertsona inguru elkartzera pasa
dira, eta egun arlo guztietako bo-
luntarioek osatzen dute Burdina
Taldea: ikasleek, langabetuek,
erretiratuek, arotzek...

Talde hau etengabe ari da lane-
an, eta 2010. urtean burututako
proiektuen artean egon da Bei-
nesko meategien berreskurake-
ta.

Burdina Taldeak 2009. urtean
meategi bateko zulobide bat aur-
kitu zuen Berastegiko Beines  ba-
serriaren inguruan. Beines base-
rria burdinola martxan zegoene-
an, olagizonaren etxea zen.
Inguru horretan meategietako
sarbide ugari daude, batez ere
burdinarenak. Hau guztia kontu-
tan hartuta, Burdina Taldeak me-
ategiaren ezaugarriak zeintzuk
diren aztertu du, eta orain meate-

giak datatzea da beraien helbu-
rua. Hala eta guztiz ere, Beriñase-
ko burdinolarekin lotura zuzena
duela uste dute.

Meategiaren ezaugarriak
Beineseko meategiak oso ondo
kontserbatzen dira, eta bereziki
interesgarriak dira eskuz eginda-
ko ustiapenak direlako. Inguru
horretako meategia lau zulobi-
dek osatzen dute. 7,5 metroko lu-
zera du laburrenak, eta 114 metro
ditu luzeenak. Azken honek bi
maila eta bi sarbide ditu. Zulobi-
deko galeria nagusiak 6 metroko
altuera du. Eta zulobide honetako
ibilbide guztian zehar argiztape-
nerako eta zutoinak jartzeko era-
biltzen ziren hainbat zulo ikus
daitezke.

Zulobidea karboniferoari da-
gozkion arbeletan hondeatuta
dago. Meategia burdinaren ustia-
penerako erabiltzen zen. Baina,
burdin harria ez da meategietan
soilik aurkitu, kanpo aldeko mal-
karrean ere agertu da.

Aztertutako meategiak ustia-
penerako erabiltzen ziren. Azter-
tutako zulobiderik luzeenak itxu-
ra zaharra du, eta badirudi ez zela
lehergailurik edo laztabinik era-
bili hondeaketarako.  Badirudi
meatze lanak alde teknikotik oso
ongi antolatuta zeudela.

Beriñaseko burdinola
Ziurrenik meategiak Beriñaseko
burdinolarekin, eta gaur egun
Beines baserria bezala ezagutzen
den, olagizonaren etxearekin lo-
tuta daude. Burdinola 1415ean da-

tatuta dago, eta XVIII. mende er-
dira arte lanean jarraitu zuen.
Honek erakusten du zergatik di-
ren hain garrantzitsuak Beinese-
ko meategiak. Beraz, Burdina
Taldearen arabera, oraindik data
zehatza ematea zaila bada ere,
argi dute aipatu Burdinolarekin
lotuta dagoela.

2011rako proiektuak
Burdina Taldekoak, hala ere, ez
daude geldirik egoteko moduan.
Esate baterako, Leitzaranen El-
duaingo Ollokiko burdinolaren
ur gordailua eta zubi zaharra be-
rreskuratzeko asmoa dute. Villa-
bonan karobi bat eta garbitegi pu-
bliko bat berreskuratuko dituzte.
Andoainen gerra zibileko luba-
kiekin, letrak dituen mugarri ba-
tekin, eta Maloko meategiarekin
egingo dute lan. Zegamako karo-
bi batean ere hasiko dira lanean.
Horrez gain, Leitzako Udalarekin
ere hitz egiten ari dira Burdina
Taldeko kideak, bertako bi karobi
berreskuratzeko.

Esan bezala, Burdina Taldeko-
ak boluntarioekin egiten dute
lan. Langile eta ikasleak larunbat
goizetan aritzen dira lanean, eta
erretiratuak astez. 

Lanean jarraitu ahal izateko
beharrezkoa da boluntarioen
lana, eta Xabier Arruti, Burdina
Taldeko lehendakariak lanerako
prest dauden guztiak beraiekin
proiektu hauetan parte hartzera
gonbidatzen ditu. Boluntario be-
zala lan egiteko interesa duenak,
699 48 76 83 telefonora deitu behar
du.

2009. urtean aurkitu zituen Burdina Taldeak Beineseko meategiak.
Ordutik bertan aritu dira lanean, eta meategiek XV. mendean datatuta
dagoen Beriñas burdinolarekin lotura zuzena dutela ikusi dute.

Leitzaran, meategien
gordeleku bikaina

Beineseko zulobideetako bat da honako hau. MAIER UGARTEMENDIA

Burdina Taldeak Beriñaseko burdinolarekin lotu ditu meategiak. M. U.

Alegian (ezkerreko argazkian) eta Ibarran (eskuineko-
an) atzo egin zuten Korrika Txikia. San Juan eskolakoek
eta Uzturpe Ikastolakoek bakoitzak bere herrien kaleak
alaitu zituzten, euskararen alde eginez. Bestalde, orain-

dik horien berri eman ez den beste bi korrika txiki egingo
dituzte egunotan. Bihar, Asteasukoek eta Larraulgoek
batera egingo dute korrika. 15:20ean Larraulgo alkateak
suziria botako du udaleko balkoitik eta ondoren  La-

rraulgo gelatako haurrek pare bat itzuli emango dituzte
plazan. 15:30ean, lasterketa Larrauldik Asteasurantz
abiatuko da. Etzi, Berastegin egingo dute. Herriko hau-
rrak 16:30ean abiatuko dira plazatik.HITZA/I.GARCIA

KORRIKA TXIKIEK KALEAK ALAITU DITUZTE ALEGIAN ETA IBARRAN 

Irudia q

I. Garcia 

Tolosaldeko Arraun Klubak
(TAK) Gipuzkoako Batel Txapel-
ketan talde guztiak ohorezko
txandan sailkatzea lortu zuen.
Kadete mailako mutilek, gainera,
txapela eskuratu zuten. Bigarren
postua lortu zuten etorkizuneko
neskek eta jubenil mutilek.  

Igandean izan ziren finalak, eta
lehenak parte hartzen etorkizu-
neko neskak izan ziren. Estropa-
da ona egin zuten, baina azken
txanpan Hibaikakoek gainditu zi-

tuzten. Infantil mutilak izan ziren
hurrenak parte hartzen, eta lau-
garren postuan bukatu zuten.

Kadete mutilek bandera lortu
zuten, San Juani segundo baka-
rra atereaz helmugan. Gorka To-
ledo, Mikel Zubelzu, Jon Jauregi
eta Iñigo Areizaga arraunlariak
eta Mikel Malkorra patroiak lortu
zuten txapela.

Jubenil mutilak aurretik izan
ziren estropadaren erdira arte,
baina gero zumaiarrek aurre har-
tu zieten. Azken finalean senior
neskek parte hartu zuten. Lehia
estua izan arren, azkenean lauga-
rren bukatu zuten. 

Datorren asteburuan Legution
jokatuko dute Euskadiko Txapel-
keta. Bertan TAKeko bost batelek
parte hartuko dute. Larunbatean
kanporaketak izango dira eta
igandean finalak.

Gipuzkoako Batel
Txapelketa lortu
dute kadete mutilek 
TAKeko beste bi taldek,
etorkizuneko neskek
eta jubenil mutilek,
bigarren postua lortu
zuten txapelketan

Gipuzkoko Batel Txapelketan parte hartu zuten TAKeko zenbait kide. HITZA

I. Garcia Ikaztegieta

Umorea eta osasuna izenburupe-
an hitzaldiak ematen ari da Izar-
ne Lizaso (Errenteria, 1973) psiko-
logoa eta EHUko irakaslea, Ku-
txako Ikasgelak sustatuta. Gaur,
Ikaztegietan izango da solasaldia,
17:00etan, liburutegian. Bihar,
Gaztelun, 17:30ean, Erroizpe azpi-
ko kirol eta kultur elkartean.
Zer lantzen duzu solasaldian?
Zoriontasunari buruz sarrera txi-
ki bat egiten dugu eta ondoren
azaltzen dugu umorearen eta osa-
sunaren arteko harremana. Hi-
tzaldia batez ere adineko pertso-
nei zuzendua da. Hasieran azal-
tzen da adina aurrera joan ahala
hainbat aldaketa izaten direla.
Aldaketei aurre egiten jakitea ga-
rrantzitsua da, eta hainbat fakto-
re daude erlazionatuta zahartza-
ro on bat izateko: harreman so-
zialak, familia, osasuna... Eta
horrez gain osasunarentzako ga-
rrantzitsua da umore ona izatea,
aldagai emozional gisa.
Zer eragin du umore onak osasune-
an?
Zenbait ikerketen arabera, per-
tsonak egoera onean daudenean,
pozik daudenean, ondo sentitzen
direnean, gustura daudenean
bere bizitzarekin, nolabait esate-
ko indartsuago daude fisikoki,
sistema immunologikoak ondo
funtzionatzen du, eta egoera zai-
len aurrean, gaixotasunean au-
rrean, indartsuago sentitzen
dira. Eta alderantziz, une zailean
dagoen batek, triste sentitzen
bada, indarrik gabe baldin bada-
go, bere sistema immunologikoa

ahulagoa da eta erraztasun han-
diagoa du gaixotzeko. Zenbait
ikerketetan ikusi da umore ona
izateak sistema immunologikoa
indartu egiten duela, eta hori osa-
sunarentzako onuragarria da.
Batzuk kontsideratzen dute sen-
dagai naturala dela. Eta sendagai
natural honek ez du mugarik, ez
bigarren mailako ondoriorik...
Beraz baliabide naturala da, giza-
kiok duguna, eta ez duguna behar
adina bultzatzen. 
Barretarapia ikastaroak gero eta
gehiago egiten dira. Ezagutzen duzu
terapia mota hori?
Psikologian terapia mota asko
daude. Eta horietako batek zeri-

kusia du barreterapiarekin. Umo-
re onean oinarritzen da terapia
hori, eta pertsona bakoitzaren
umore ona indartzen du. Ariketa
ezberdinak daude, eta horietan
lantzen da baita ere giharren erla-
xazioa. Pertsona bat ezin da egon
alde berean urduri eta lasai. Ur-
duri dagoenean giharrak tenkatu
egiten dira. Lasai dagoenean, er-
laxatu egiten dira, eta hori onura-
garria da.
Nola landu daiteke umore ona?
Saioaren bukaeran aipatzen
dugu zer teknika erabili edo nola
lagundu. Umore ona duten per-
tsonek bere umorea kutsatu egi-
ten dute; haur batek irribarrea
egiten duenean, adibidez. Denak
dugu orokorrean joera pertsona
alaiekin gehiago egoteko, gehia-
go elkartzeko. Alde horretatik,
harreman sozialak indartu egi-
ten ditu umore onak. Umore ona
lantzen duten pertsonei harre-
man sozialek gehiago irauten die-
tela aztertu da. Harreman sozia-
len bidez landu daiteke umorea,
eta pertsonalki ere landu daiteke,
ideiak aldatuz.
Hori nola egiten da ?
Egoera berdinen aurrean inter-
pretazio ezberdinak egiten dira.
Interpretazio modu horrek ere ze-
rikusia du bakoitzak gauzei aurre
egiteko jarrerarekin. Dena ezkor
ikusten duen pertsonak ez du era-
kartzen. Pertsona bat irekia
bada, erakargarriagoa da. Bizi-
tzeko jarrera mota bat da. Gauza
hauek landu daitezke eta ez dago
adinik horretarako. Hezkuntza-
ikaskuntza prozesua bizitza oso-
an landu daiteke. 

Izarne Lizaso1Psikologoa eta EHUko irakaslea 

«Umorea gizakiok dugun
baliabide naturala da»  

I. GARCIA

Tolosaldea › 

1917tik aurrerako programak eskuragarri daude ALKEren web orrian. HITZA

Maier Ugartemendia Leitza

Leitzarrek herriko pestetako pro-
grama guztiak eskuragarri dituz-
te hemendik aurrera www.leitza-
kultura.net web orrian. Oraingoz
pestetako programarik zaharre-
na 1917koa da, berriena, aldiz,
2009koa. Gerra zibila baino lehe-
nagoko pestetako programak ere
lortu dituzte, eta web orrian dau-
de ikusgai. 1940tik aurrera urte
guztietako programak daude. Ge-

rra aurrekoei dagokienez, urte
hauetako programak ikus daitez-
ke: 1917, 1927, 1930-34. 

Benetan bitxia da ia mende bat
igaro ondoren, programa horien
berri zuzena izatea. Orduko pro-
gramak gaur egungoarekin alde-
ratzea ere benetan bitxia da.

Programekin batera Plazaola
aldizkari guztiak ere web orrian
daude. Leitzako artxibo historiko
guztiak web orrian ikusgai izatea
aukera bikaina da herritar guz-
tientzat. Gainera, nahi duenak
urtea aukeratu eta pestetako pro-
grama inprimatu dezake, be-
raientzat gorde dezaketelarik.
ALKE kultur taldeak herriko his-
toriaren beste arlo bat ezagutzeko
aukera bikaina eskaintzen du au-
kera berri honekin. 

Eskura daude
1917tik aurrerako
programak
ALKE kultur taldearen
web orrian pestetako
programak eta Plazaola
aldizkariko aleak daude
eskuragarri

Josetxo Urrutiaren marka
ahalegina, Leitzan

LEITZA ›Josetxo Urrutiak bere
pisuaren bikoitza den, hau da
150 kilo inguru dituen, harri
kubikoa altxako du 5 minutuko
txandan. Saiakera larunbatean,
hilaren 16an, egingo du.
18:00etan hasiko da saioa, eta
marka egiten saiatuko da.

Ibilgailuen gaineko zergak
kobratuko dituzte
BERASTEGI ›Hilaren 10etik
ekainaren 10era, 2011. urteko
trakzio mekanikozko ibilgailuen
gaineko zergari dagozkion
ordainagiriak ordainduko dira.
Helbideratutako ordainagiriak
esandako kontu eta baketxe
edo kutxan kargatuko dira. Hel-
bideratu gabekoak zergapeko-
aren posta helbidera bidaliko
dira, eta hauen ordainketa edo-
zein banketxe edo kutxatan
egin ahal izango da.

Plan Hidrologikoaren
inguruko foroa, Tolosan
TOLOSA ›Bihar, 19:00etan Eus-
kadiko Plan Hidrologikoaren
inguruko parte hartze foroa
ospatuko dute Tolosako Kultur
Etxean. Foroa Euskadiko Ura
Agentziak eta Tolosaldea 
Garatzenek antolatu dute.
Antolatzaileek herritarrei 
foroan parte hartzeko deialdia
egin diete. Beraz, plan hidrologi-
koan interesa duen oro foroan
parte hartzera gonbidatuta
dago.

DLaburrak

Aitor Gonzalez izango da maiatzaren 22ko hauteskundeetako
PSE-EE-ren Ibarrako hautagaia. Honako hau bere alderdiaren ze-
rrendaburu doan bigarren aldia da. Bere izendapenaren ondoren
ahalik eta posturik onena lortzea espero duela esan du. Politikan
duen esperientziak bere alde jokatuko duela ere uste du. Bere le-
hentasunen artean daude krisi ekonomikoari aurre egitea, eta lan-
postuak sortzea. Hiritarren parte hartzea ere sustatu nahi du.HITZA

GONZALEZ DA HAUTAGAIA

Irudia qIbarra

M. Ugartemendia Leitza

Abel Barriolak ez du Binakako
Txapelketako finala jokatuko.
Leitzako atzelariak atzo entrena-
medua egin zuen Bilbon, eta ber-
tan erabaki zuen ez zuela bere bu-
rua igandeko finalean jokatzeko
moduan ikusten.

Ezker hankako muskulu bi-
kian haustura txiki bat zuela eta,
medikuarengana joan zen pasa
den astean. Orduan, finala ez zue-
la atzeratuko esan zuen arren, ba-
dirudi atzoko entrenamenduan
jokatzeko moduan ez zegoela na-
baritu zuela. Finala Xalarekin ba-
tera jokatu behar zuen, Olaizola
II.aren eta Beginoren aurka.

Barriolak ezin
izango du
Binakako
Txapelketako
finala jokatu 

Ezker hankako muskulu
bikian duen zuntz
haustura zuela jakin
arren, finala ez zuela
atzeratuko esan zuen

Foru

Bihar
GOIZA OSTARTEAK

ARRATSALDEA OSTARTEAK

BEROENA 19°
HOTZENA 11°

DEIALDIAK

pTolosa.Atzerritartasunaren
gaineko legeari buruzko talde-
kako saioa izango da gaur,
18:00etatik 20:00etara kultur
etxean.
pVillabona.Arozenatarren
kontzertua gaur, Irrintzi elkarte-
an 19:30etik aurrera.
pIkaztegieta.Umorea eta osa-
suna hitzaldia izango da gaur,
17:00etan udal liburutegian.
Izarne Lizaso EHUko irakasleak
eskainiko du hitzaldia.
pTolosa.Orixe ikastetxeak ba-
txilerraren eta Heziketa Zikloen
berri emateko hitzaldia antola-
tu du biharko. Alberto Ariño
orientatzaileak ordubeteko
saioa eskainiko du 18:30ean
Orixen, Gorosabel eraikinean.
pUgarte.Petritegi sagardotegi-
ra irteera antolatu dute Ugarte-
ko elkartetik, hilaren 16rako. Au-
tobusa 12:30ean aterako da
plazatik. Joan nahi duenak txar-
tela Ugarteko Goikoetxea-ene-
an erosi behar du, eta lehenbai-
lehen egitea aholkatzen dute
antolatzaileek.

ERAKUSKETAK

pTolosa.Boga Berria emaku-
me arraunlariei buruzko argaz-
kiak Aranburu jauregian apirila-
ren 23a bitarte. Ordutegia:
17:30etik 20:30era jaiegunak
eta astelehenak ez ezik.
pTolosa.Naroa Armendarizen
Perla Pinturak erakusketa
Aranburu jauregian maiatzaren
7a bitarte. Ordutegia: 17:30etik
20:30era jaiegunak eta astele-
henak ez ezik.
pTolosa. Colorin eta bere 
txotxongiloak Topic-en ekaina 
bitarte.
pAlegia. Karmele Pellejeroren
lanak ikusgai Jubilatuen tarbe-
nan apirila bukaera arte.

2 Farmaziak

GAUR

pTolosa.Azpiroz, L. Amarotz
auzoa, 9. 943 67 51 18.
pLeitza.Erbiti, O. Lizarraga ka-
lea, 7. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agurrak

Urte askoan!
Ekain Olano de Bairos (Lizartza).
Gaur 2 urte. Laster elkarrekin
izango gara. Muxu handi bat

etxekoen partetik.

Urtero bezala, Hirukide ikastetxeak Elkartasun
Kanpaina abiarazi du. Aurten biltzen duten dirua
Kamerungo Bamenda,Bamendjou eta Bafia he-
rrietan eskolapioek kudeatzen dituzten hamar es-
kola eta hamar jangela laguntzeko izango da.El-

kartasuneko hamaiketako nahiz askariak,zinema
saioa,eukaristia...antolatu dituzte jada.Baina aur-
tengoan lehen aldiz,Batxilergoko 2.mailako ikas-
leek Trianguloan taberna jarri zuten eta tailerrak
egin zituzten pasa den larunbat goizean.HITZA

KAMERUNERA BIDALTZEKO DIRUA 

Irudia qTolosa


